
ОАК Рўйхати 
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

Kirish. Tijorat banklari moliyaviy barqarorligi ta’minlash muammosi har qanday 

mamlakat milliy iqtisodiyotining rivojlanish bosqichidagi eng muhim muammolaridan biri 

hisoblanadi. 

Banklarda moliyaviy barqarorlikni ta’minlashning dolzarbligi zamonaviy iqtisodiy 

sharoitda bank sektorining har qanday mamlakat iqtisodiyotiga sezilarli ta’sir ko‘rsatishi bilan 

bog‘liq. Shu munosabat bilan bank muassasalari faoliyatini tahlil qilishning roli ortib bormoqda. 

Aksariyat banklar tahlil va risklarni boshqarish bo‘limlarini tashkil qiladi, lekin banklar 

faoliyatini tahlil qilishning boshqa jihatlari esa tahlilchilar e’tiboridan chetda qolmoqda. 

Shuning uchun tijorat banklarining moliyaviy barqarorligini oshirish uchun kompleks 

yondashuv va o‘ylangan taktika hamda moslashuvchan nazorat tizimi zarurdir. 

Resurslarni boshqarish va loyihalarni moliyalashtirishda moliyaviy bozorlar va bank 

tizimi asosiy o‘rin tutadigan zamonaviy dunyoda bank institutlarining barqarorligi va 

ishonchliligini ta’minlash tobora muhim ahamiyat kasb etmoqda. Mamlakatimizda ham tijorat 

banklari moliyaviy ahvolining beqarorligi va ularda investitsiyalarni kengaytirish kabi 

vaziyatlarning mavjudligi bu borada respublikamiz tijorat banklari moliyaviy barqarorligini 

ta’minlash muammolarini nazariy va amaliy jihatlarini tahlil qilishning dolzarbligini asoslaydi. 

Adabiyotlar tahlili va metodologiya. Moliyaviy barqarorlik – banklar aktiv va 

passivlarning sifati hamda kredit siyosatining agressivligi bilan belgilanadi [2; B. 866.]. 

Tadqiqotchi T.N. Chudaykinaning fikricha bankning moliyaviy xavfsizligi iqtisodiy 

kategoriya hisoblanib, moliyaviy barqarorlik tushunchasini o‘z ichiga olishini ta’kidlaydi. Ya’ni, 

tijorat bankining moliyaviy barqarorligi uning moliyaviy xavfsizligini ta’minlashning muhim 

shartidir [8, b. 392]. 

Pokistonlik tadqiqotchilar Sarwar Bilal, Muhammad Noor va Azhar Usmanlar bank 

barqarorligiga moliyaviy vositachilik jarayonida tizimli va tizimsiz tavakkalchiliklarning 

yuzaga kelishi natijasida bank sektori duch kelgan notinchliklarga qaramay, bankning samarali 

va natijali faoliyat yuritayotgan holati tushuniladi, - deb ta’rif ta’rif berishadi [5, b. 9].  

Chikago biznes maktabi professori Raghuram Rajan o‘zining tadqiqotlarida moliyaviy 

barqarorlikning ahamiyati va bank faoliyati bilan bog‘liq risklarga e’tibor qaratadi. Shuningdek, 

u pul-kredit siyosati va moliyaviy barqarorlik o‘rtasidagi bog‘liqlikni o‘rganib chiqib, moliya 

tizimini mustahkamlash bo‘yicha siyosiy va iqtisodiy yechimlarni taklif qildi [4, b. 102]. 

Moliyaviy barqarorlik - bu moliyaviy tizimning, ya’ni moliya muassasalari, bozorlar va 

bozor infratuzilmalarining ehtimoliy shoklar va nomutanosibliklarga bardosh bera olishi, shu 

bilan birga moliyaviy vositachilik funksiyalarini bajara olmaslik ehtimolini pasaytirish 

qobiliyatidir. Moliyaviy barqarorlik maqsadi alohida moliya muassasasi emas, balki butun 

moliya tizimi barqarorligini ta’minlashdan iborat. Moliyaviy barqarorlik iqtisodiyotning 

barqaror rivojlanish asosi hisoblanadi [9]. 

Tadqiqotchilar J.Y. Isakov, Z.Dj.Adilova va B.A.Xonto‘rayevlar fikricha, xalqaro bank 

amaliyotining zamonaviy rivojlanish bosqichida tijorat banklari faoliyatidagi risklarning 

kuchayib borishi kuzatilmoqdaki, buning natijasida bank risklarini baholash va boshqarish 

tizimlarining sifatini oshirish, ularga nisbatan belgilangan talablarni kuchaytirish zaruriyati 

yuzaga kelmoqda. Natijada, Markaziy banklar, bank nazorati bo‘yicha Bazel qo‘mitasi tijorat 

banklari faoliyatidagi risklarni baholash va boshqarish bo‘yicha yangi yondashuvlar va 

metodikalarni ishlab chiqmoqdalar. Xususan, Bazel-II standartida kredit riski va operatsion 

riskni baholash bo‘yicha bir qator yangi ishlanmalar o‘z aksini topdi [1, b. 10]. 

Muhokama. 2022 yilda O‘zbekiston Respublikasi banklaridagi jami kapital 83,4 trln. 

so‘mni, regulyativ kapital monandligi koeffitsiyenti 17,8 foizni tashkil etib, o‘tgan davrning mos 

davriga nisbatan 0,3 foizga oshgan. 

 

 
1-rasm. Tijorat banklarining moliyaviy barqarorligiga ta’sir qiluvchi asosiy 

omillar. 

Kredit tavakkalchiligi: eng muhim omillardan biri bo‘lib, bank tomonidan olingan qarz 

mablag‘larining qaytarilmasligi ehtimoli bilan bog‘liq. Aktivlar sifatining yomonlashuvi, qarz 

oluvchilarning o‘z majburiyatlarini bajarmasliklari va defoltlarning ko‘payishi moliyaviy 

barqarorlikka salbiy ta’sir ko‘rsatishi mumkin. 

Likvidlik: likvidlikning yetarli emasligi bank uchun jiddiy xavfga aylanishi mumkin. 

Mavjud majburiyatlarni bajarish va depozitni yechib olish bo‘yicha so‘rovlarni qoplash uchun 

mablag‘larning yetishmasligi moliyaviy muammolarni keltirib chiqarishi mumkin. 

Kapital: bankning kapital darajasi uning barqarorligining asosiy ko‘rsatkichidir. 

Kapitalning yetarli emasligi bankning yo‘qotishlarini to‘lashiga to‘sqinlik qiladi, bu esa 

bankrotlikka olib kelishi mumkin. 

Risklarni boshqarish: kredit riski, operatsion risk va bozor riski kabi turli xil risklarni 

samarali boshqarish moliyaviy barqarorlikning asosidir. 

Tartibga solish va nazorat qilish: tartibga soluvchi va nazorat qiluvchi organlarning 

harakatlari banklarning moliyaviy barqarorligiga sezilarli ta’sir ko‘rsatadi. Regulyatorlar 

kapital, likvidlik va banklar rioya qilishlari kerak bo‘lgan boshqa qoidalarni belgilaydilar. 

Iqtisodiy muhit: inflyatsiya, foiz stavkalari, ishsizlik va boshqalar kabi makroiqtisodiy 

omillar banklarning moliyaviy barqarorligiga ta’sir etadi hamda kreditga bo‘lgan talab va 

aktivlar sifatida namoyon bo‘ladi. 

Texnologik tahdidlar: bugungi bank muhitida kiberhujumlar va ma’lumotlarning 

buzilishi kabi texnologik tahdidlar. Bunda tegishli kiberxavfsizlik mavjud bo‘lmasa, bank tizimi 

va mijozlarga salbiy ta’sir ko‘rsatishi mumkin. 

Geosiyosiy xavflar: geosiyosiy hodisalar va mojarolar moliyaviy barqarorlikka ta’sir 

qiladi, ayniqsa bu jarayonlar bank faol bo‘lgan mamlakatlar yoki mintaqalarga xosdir. 

Innovatsiyalar va raqobat: moliyaviy texnologiyalarning jadal rivojlanishi va bozorga 

yangi ishtirokchilarning raqobati ham banklar uchun qiyinchiliklar va moslashuv talablarini 

keltirib chiqarishi mumkin. 

Natijalar. Rivojlanayotgan mamlakatlar bank amaliyotida ham tijorat banklarining 

moliyaviy barqarorligini ta’minlash sohasida banklardagi risk-menejment tizimini 

rivojlantirish, banklarning kapitallashish darajasini oshirish va likvidliligini ta’minlash, tijorat 

banklari va aktivlarining rentabellik darajalarini oshirishga qaratilgan ilmiy tadqiqotlar olib 

borilmoqda [6, b. 42]. 

2022 yilda O‘zbekiston bank tizimining moliyaviy barqarorlik ko‘rsatkichlari tashqi va 

ichki xatarlarga nisbatan bardoshliligini ko‘rsatdi. Biz quyida respublikamiz bank tizimining 

moliyaviy barqarorlik ko‘rsatkichlari tahlilini keltirdik. 

1-jadval 

2022 yilda bank tizimining moliyaviy barqarorlik ko‘rsatkichlari 

(davr oxiriga) [7, b. 54]. 

mlrd. so‘m 
Ko‘rsatkichlar 

nomi 
Yanv. Fev. Mar. Apr. May Iyun. Iyul. Avg. Sen. Okt. Noya. Dek. 

1 2 3 4 5 6 7 8 9 10 11 12 13 

Regulyativ 

kapitalning 

tavakkalchilikni 

hisobga olgan 

holdagi 

aktivlarning 

umumiy 

summasiga 

nisbati 

17,4 17,6 17,6 17,1 16,7 17,0 16,7 16,5 16,5 16,3 16,0 17,8 

I darajali 

kapitalning 

tavakkalchilikni 

hisobga olgan 

holdagi 

aktivlarning 

umumiy 

summasiga 

nisbati 

15,5 15,6 15,2 14,7 14,3 14,4 14,0 13,9 13,5 13,2 12,9 14,5 

Zaxiralar 

chegirilgan holda 

muammoli 

kreditlar va 

13,5 14,0 13,9 15,9 15,6 13,8 13,2 13,2 12,2 10,5 9,9 9,0 

mikroqarzlarning 

regulyativ 

kapitalga nisbati 

I darajali asosiy 

kapitalning 

tavakkalchilikni 

hisobga olgan 

holdagi 

aktivlarning 

umumiy 

summasiga 

nisbati 

15,5 15,5 15,1 14,7 14,3 14,4 13,9 13,8 13,4 13,2 12,9 14,4 

I darajali 

kapitalning jami 

aktivlar 

summasiga 

nisbati 

14,8 15,1 14,6 14,0 13,3 13,3 12,9 12,5 12,4 12,4 12,0 12,2 

Muammoli 

kreditlarning 

jami kreditlar va 

mikroqarzlarga 

nisbati 

5,3 5,2 4,9 5,2 5,2 4,8 4,8 4,8 4,6 4,2 4,0 3,5 

Maxsus 

zaxiralarning 

muammoli 

kreditlar va 

mikroqarzlarga 

nisbati 

43,6 39,5 37,3 32,6 34,6 36,3 39,2 40,2 41,9 46,3 46,9 46,6 

Aktivlar 

rentabelligi 
2,5 2,3 2,3 2,4 2,4 2,7 2,6 2,5 2,6 2,6 2,6 2,5 

Kapital 

rentabelligi 
12,8 11,3 10,6 11,5 11,4 13,1 12,5 12,5 12,9 13,2 13,0 13,3 

Foizli marjaning 

yalpi daromadga 

nisbati 

43,7 42,9 39,8 38,5 38,8 38,6 40,0 40,7 41,5 42,2 42,1 42,1 

Foizsiz 

xarajatlarning 

yalpi daromadga 

nisbati 

21,1 27,9 35,8 38,5 40,1 40,4 41,0 42,1 42,9 43,8 44,6 46,5 

Likvid 

aktivlarning jami 

aktivlarga nisbati 

16,9 17,1 16,2 19,0 19,8 21,6 23,2 23,5 22,3 22,0 22,3 21,5 

Likvid 

aktivlarning 

qisqa muddatli 

majburiyatlarga 

nisbati 

44,3 44,9 42,4 46,4 46,0 50,4 52,9 51,5 47,9 48,6 47,7 47,3 

Sof ochiq valyuta 

mavqeining jami 

regulyativ 

kapitalga nisbati 

4,4 4,5 7,2 5,4 3,9 3,3 3,4 3,8 5,0 6,0 3,1 1,7 

Tadqiqot natijalarimizga ko‘ra, banklarda kapital monandliligi koeffitsiyenti Markaziy 

bank tomonidan o‘rnatilgan minimal talablarga nisbatan yuqori shakllangan bo‘lib, banklarning 

iqtisodiyotni kreditlar bilan ta’minlash hamda potensial shoklar natijasida yuzaga kelishi 

mumkin bo‘lgan yo‘qotishlarni qoplash uchun yetarli darajada kapital bilan ta’minlanganini 

bildiradi. O‘z navbatida, so‘nggi yillarda bank tizimida kuzatilgan barqaror rentabellik darajasi 

shuningdek, Markaziy bank tomonidan kapital monandligiga qo‘yiladigan talablarning sifat va 

miqdor jihatdan bosqichma-bosqich takomillashtirilib borilishi tijorat banklari uchun kapital 

yetarliligi ko‘rsatkichlarini bajarish imkonini bermoqda 

Respublikamizda tijorat banklari moliyaviy barqarorligining kelgusidagi istiqbolini 

ta’minlash uchun quyidagilarni amalga oshirish zarur deb hisoblaymiz:  

- kreditorlar va omonatchilar huquqlarini mustahkamlab, omonotlarni sugurtalash 

tizimi tartibini yo‘lga qo‘yish; 

- kredit tashkilotlari faoliyatining asosiy huquqiy standartlarini xalqaro miqyosda tan 

olingan Bazel qo‘mitasining “Samarali bank nazoratining asosiy tamoyillari” hujjatida 

belgilangan standartlarga yaqinlashtirish; 

- tijorat banklarining zamonaviy elektron texnologiyalardan kengroq foydalanishi uchun 

sharoitlar yaratish; 

- valyutani tartibga solish va valyuta nazorati tizimini takomillashtirishni ta’minlash; 

- mahalliy hokimiyat organlari tomonidan tijorat banklari faoliyatiga aralashuvlarni 

kamaytirish; 

- bank sohasida tijorat faoliyati erkinligini cheklovchi xatti-harakatlarning oldini olish 

va raqobatni tartibga solish mexanizmlarini joriy etish. 

2023 yilda jahonda moliyaviy barqarorlik xatarlari oshdi. AQSH va Yevropa moliyaviy 

tizimlarida yuzaga kelgan noaniqlik bir qator banklarning moliyaviy yo‘qotishlarga uchrashiga 

olib keldi. Bu esa, moliyaviy bozorlarda tahlika uyg‘onishiga va tebranuvchanlikning oshishiga, 

investorlarda xatarga moyillikning pasayishiga va natijada, ba’zi banklarning defoltga 

uchrashlariga sabab bo‘ldi. 2022 yilda O‘zbekiston bank tizimining moliyaviy barqarorlik 

ko‘rsatkichlari tashqi va ichki xatarlarga nisbatan bardoshliligini ko‘rsatdi. Xususan, bank 

tizimida kapital monandliligi koeffitsiyenti Markaziy bank tomonidan o‘rnatilgan minimal 

talablarga nisbatan yuqori shakllangan bo‘lib, banklarning iqtisodiyotni kreditlar bilan 

ta’minlash hamda potensial shoklar natijasida yuzaga kelishi mumkin bo‘lgan yo‘qotishlarni 

qoplash uchun yetarli darajada kapital bilan ta’minlanganini ko‘rsatdi [3, b. 2]. 

Xulosa. Dunyo miqyosida moliyaviy inqirozlar va beqaror iqtisodiy sharoitlarda tijorat 

banklarining moliyaviy barqarorligi iqtisodiyotning mutanosib va barqaror rivojlanishi uchun 

strategik ahamiyatga ega bo‘ladi. Bu barqarorlikni ta’minlash ham moliyaviy institutlar, ham 

tartibga soluvchi va nazorat qiluvchi organlar uchun ham dolazrb vazifa bo‘lib qolmoqda. 

Maqolada tijorat banklarining moliyaviy barqarorligiga ta’sir etuvchi asosiy omillarga 

kredit portfeli riski, likvidlikni boshqarish, kapital va tartibga solish kiradi. Ushbu omillarni faol 

boshqarish, shuningdek, moliyaviy va kiberxavfsizlik sohasidagi innovatsiyalar tijorat 

banklarining barqarorlik strategiyasida muhim o‘rin tutadi. 

Tizimdagi texnologik o‘zgarishlar, raqobat va global integratsiya kabi zamonaviy 

muammolar ham tijorat banklari faoliyat sohalarida moslashish va innovatsiyalarni talab 

qiladi. Binobarin, tijorat banklarining moliyaviy barqarorligini ta’minlash istiqbollari nafaqat 

dolzarb muammolarga javob berish, balki takomillashtirish va rivojlanishga doimiy intilishni 

ham nazarda tutadi. 

Xulosa qilib aytganda, tijorat banklarining moliyaviy barqarorligini ta’minlash iqtisodiy 
barqarorlik va o‘sishni ta’minlashning ajralmas qismi bo‘lib qolmoqda. Bu muammo banklar, 
tartibga soluvchilar va aktsiyadorlarning birgalikdagi sa’y-harakatlarini, shuningdek, tez 
o‘zgaruvchan moliyaviy muhitga moslashishni talab qiladi. Moliyaviy barqarorlikka intilish 
zamonaviy bank tizimini barqaror rivojlantirishning asosiy yo‘nalishi bo‘lib qolmoqda. 

 

Адабиётлар/Литература/References: 

 

1. Isakov J. Y., Adilova Z.Dj., Xonto‘rayev B.A. «BANK RISKLARI» / O‘quv qo‘llanma. - 
T.:«IQTISODIYOT», 2020y. - 272b. 

2. Мурысёв, А. А. Проблемы обеспечения финансовой устойчивости коммерческих 
банков / А. А. Мурысёв. — Текст : непосредственный // Молодой ученый. — 2016. — 
№ 11 (115). — С. 864-867.  

3. Moliyaviy barqarorlik sharhi. O‘zbekiston Respublikasi Markaziy banki. 2023 yil. 111 b. 
4. Rajan, Raghuram G. (2010). Fault Lines: How Hidden Fractures Still Threaten the World 

Economy, Princeton University Press, pp. 288, Rs. 499. ISBN: 978-81-7223-973-2. 
5. Sarwar, Bilal & Muhammad, Noor & Azhar, Usman. (2020). Financial stability and 

competitiveness of commercial banks in Pakistan: An empirical analysis. 14. 
6. Тогаев, С. (2022). ЗАРУБЕЖНЫЙ ОПЫТ И ЕГО ПРАКТИЧЕСКОЕ ЗНАЧЕНИЕ ДЛЯ 

ФИНАНСОВОЙ УСТОЙЧИВОСТИ КОММЕРЧЕСКИХ БАНКОВ. Iqtisodiyot Va taʼlim, 23(1), 
40–45. https://doi.org/10.55439/ECED/vol23_iss1/a6 

7. O‘zbekiston Respublikasi Markaziy banki. Statistik byulletin. –T.: 2022 yil. 135 b.  
8. Чудайкина Т.Н. Финансовая безопасность как внутрипроизводственная 

функциональная составляющая экономической безопасности // Аллея науки. 2019. 
№2 (29). С. 391-394. 

9. https://cbu.uz/oz/financial-stability/about/ 
 



329 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 10 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SP1342V3I10Y2023 
 

mailto:scienceproblems.uz@gmail.com
https://scienceproblems.uz/

